
Presentacion´

A accesibilidade é unha calidade que permite usar e gozar do contorno a cal-
quera persoa, con independencia da súa idade, da súa situación de mobilidade redu-
cida ou  de discapacidade. É por isto que debemos concibir calquera planeamento,
proxecto, construcción ou conservación do noso contorno urbano como un factor de
integración social, mais nunca como un elemento de discriminación. O mesmo con-
cepto podémo-lo facer extensivo ó eido da edificación, do transporte ou dos medios e
das tecnoloxías da información e da comunicación.

As administracións públicas, os axentes sociais e os operadores privados temos a
responsabilidade de coordinarnos e compartir información coa finalidade de optimiza-los
nosos recursos no que se refire á implementación de medios para a promoción da acce-
sibilidade.

A información e a formación en materia de accesibilidade están a contribuír á
concienciación do conxunto da cidadanía. É necesario recoñece-lo valor da accesibi-
lidade na sociedade galega de forma que as solucións integradoras dun deseño para
todos formen parte, cada vez máis, da nosa vida cotiá.

A normativa autonómica e as medidas específicas de mellora da accesibilidade
que  se recollen neste volume, representan un punto de apoio e de avance na conse-
cución dun contorno integrador, sen barreiras nin obstáculos para o acceso de todos
ós diversos aspectos da vida social.

O Código de accesibilidade, presentado a maneira de fichas xustificativas do
cumprimento da normativa, representa unha ferramenta útil que pode ser de gran
axuda a profesionais, promotores, concellos e demais axentes implicados en calque-
ra proxecto, á hora de verificar se estes se axustan ó que prevé a lexislación autonó-
mica en materia de accesibilidade. Trátase dun  instrumento, que elaboramos co ase-
soramento do Consello Galego para a Promoción da Accesibilidade e a Supresión de
Barreiras, e que ten como valor engadido a capacidade de información e de divulga-
ción sobre as normas de accesibilidade.

Cómpre lembrar que o noso obxectivo non é unicamente o de acada-lo estricto
cumprimento da normativa. Trátase, ademais, de consegui-la incorporación da acce-
sibilidade en tódalas políticas, plans e actuacións, de forma transversal, superando as
ópticas exclusivamente sectoriais. É necesario incorporar ó máximo os principios do
deseño para todos, xa que  sobre as súas bondades existe un acordo xeral.

CORINA PORRO MARTÍNEZ

Conselleira de Asuntos Sociais


